ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	
1. ՀՀ արդարադատության նախարարություն


	12.03.2024թ.

	
	N 
//9477-2024

	«Հայաստանի Հանրապետության կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին N 145-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

 

	
2. ՀՀ ֆինանսների նախարարություն
	07.03.2024թ.

	
	N 
01/8-3/4339-2024

	Ուսումնասիրելով Ձեր 16.02.2024թ. N ՆՄ/ՍՀ-2-3/5529-2024 գրությամբ ներկայացված «Հայաստանի Հանրապետության կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին N 145-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ` Նախագիծ) հայտնում ենք հետևյալը.
ՀՀ կառավարության 30.01.2014թ. N 145-Ն որոշման 6.2-րդ կետով սահմանվում է, որ ՀՀ կառավարության որոշումներով կենսաթոշակի, մինչև երկու տարեկան երեխայի խնամքի, ծերության, հաշմանդամության, կերակրողին կորցնելու դեպքում նպաստների, ընտանիքում 3-րդ և յուրաքանչյուր հաջորդ երեխայի ծննդյան կապակցությամբ վճարվող դրամական աջակցության, պարգևավճարների չափերի փոփոխություններն ընտանիքների անապահովության գնահատման համակարգում ընտանիքի ամբողջական եկամտի կազմում մինչև 01.03.2024թ.-ը չեն հաշվարկվում։
Ներկայացվող Նախագծով առաջարկվում է վերը նշված որոշմամբ սահմանված ժամկետը՝ 01.03.2024թ.-ից երկարաձգել մինչև 01.06.2024թ.-ը, և ՀՀ կառավարության որոշումներով 01.09.2022թ.-ից բարձրացված կենսաթոշակների, ծերության, հաշմանդամության, կերակրողին կորցնելու դեպքում նպաստների չափերը, ինչպես նաև կենսաթոշակի, մինչև երկու տարեկան երեխայի խնամքի, ծերության, հաշմանդամության, կերակրողին կորցնելու դեպքում նպաստների, ընտանիքում 3-րդ և յուրաքանչյուր հաջորդ երեխայի ծննդյան կապակցությամբ վճարվող դրամական աջակցության, պարգևավճարների չափերի հնարավոր բարձրացումներն ընտանիքների անապահովության գնահատման համակարգում ընտանիքի ամբողջական եկամտի կազմում մինչև 01․06․2024թ․-ը չհաշվարկել։
Ըստ Նախագծի հիմնավորման, որոշման ընդունումը պայմանավորված է 01.11.2022թ.-ից ընտանեկան և սոցիալական նպաստի իրավունքը կորցրած շուրջ 3000 ընտանիքներին սոցիալական աջակցության տրամադրման շարունակականությունն ապահովելու անհրաժեշտությամբ, ինչպես նաև անապահովության գնահատման նոր համակարգի ներդրման ժամկետների փոփոխությամբ, քանի որ նշված ընտանիքների անապահովության միավորը նվազել է ՀՀ կառավարության 24․01․2019թ․ N 50-Ն որոշմամբ սահմանված ընտանեկան և սոցիալական նպաստի իրավունք տվող ընտանիքի անապահովության միավորի սահմանային մեծությունից` 28.00-ից, ինչի պատճառով սոցիալապես անապահով ընտանիքների նպաստի իրավունքը դադարեցվել է, որն էլ հանգեցրել է սոցիալապես անապահով ընտանիքների դժգոհության և սոցիալական լարվածության առաջացման։
Վերոգրյալի կապակցությամբ հայտնում ենք, որ ՀՀ ֆինանսների նախարարությունը կողմնակից չէ սահմանված ժամկետի երկարաձգման առաջարկին և ներկայացված Նախագծի ընդունմանը, քանի որ բացակայում է վերջինիս ընդունման իրավական հիմքերը, ինչպես նաև դրանով ստեղծվում են անհավասար պայմաններ՝ ՀՀ կառավարության 24․01․2019թ․ N 50-Ն որոշմամբ սահմանված ընտանիքի անապահովության միավորի սահմանային մեծությունից` 28.00-ից ցածր հարթությունում գտնվող բոլոր սոցիալական խմբերի համար։
Տեղեկացնենք նաև, որ հիմնավորմամբ բացակայում է վերլուծական տեղեկատվությունը՝ շուրջ 3000 ընտանիքների եկամուտների հավանական ավելացման հետևանքով անապահովության գծով իրական ազդեցության գնահատականների վերաբերյալ, ինչով կհիմնավորվի շուրջ 1 տարուց ավելի ընտանեկան և սոցիալական նպաստի իրավունքը կորցրած ընտանիքներին սոցիալական աջակցության տրամադրման շարունակականությունն ապահովելու անհրաժեշտությունը: Հակառակ դեպքում պետության կողմից տրամադրվող բոլոր տեսակի սոցիալական աջակցությունները կլինեն անվերջանալի և անապահովության գնահատման ցանկացած տեսակի սահմանային եզրում հայտնված որոշակի խմբերի մոտ կարող են առաջանալ դժգոհություններ։
Հարկ է նշել, որ մեր դիրքորոշումը հայտնել էինք դեռևս 17.10.2023թ.-ին՝ N 01/8-3/20382-2023 գրությամբ, երբ համապատասխան նախագծով ներկայացվել էր սահմանված ժամկետի երկարաձգման հերթական առաջարկը:
	Ընդունվել է ի գիտություն:
[bookmark: _GoBack]Նախագծի ընդունմամբ ՀՀ կառավարության 24․01․2019թ․ N 50-Ն որոշմամբ սահմանված ընտանիքի անապահովության միավորի սահմանային մեծությունից` 28.00-ից ցածր միավոր ունեցող սոցիալական խմբերի համար որևէ անհավասար պայմաններ չեն ստեղծվում։ Գործընթացը նույնն է՝ անկախ անապահովության միավորից։


 

	
3. ՀՀ տարածքային կառավարման և ենթակառուցվածքների նախարարություն


	27.02.2024թ.

	
	N 
ԳՍ/15․2/6372-2024

	Հայաստանի Հանրապետության կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին N 145-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն:

 



